
Keu bandum bansa Atjeh,
Assalamu’alaikum,

Uroé njoé 4 Désémber 2006, nakeuéh uroé rajek bansa Atjeh bansigom donja njang keu-30 thon.
Uroé njoé nakeuéh saboh uroé sutji keu-peurdjuangan bansa-teuh untdk tatjapai tjita-tjita
geutanjoé.

Lheé ploh thon kon watéé njang paneuk dalam saboh peurdjuangan bansa. Le that keumadjuan
njang ka tateumeung seulama njan, meutapi that meuhai pangkai njang hardih tabajeué, meuploh
ribéé bansa-teuh jang ka sjahid dan ka teu-énanja dan hana seunipat keu-padum le hareuta njang
ka binasa. Ukeué njoé mantong lé lom keureubeuén njang haréih tapeuteubiét untok tapeu-punoh
tjita-tjitateuh.

Sjuké Alhamdulillah, dengon beureukat d6’a ureuéng-ureuéng njang ka sjahid, geutanjoé
banmandum ka tateumeung pijoh siat dalam masa dame, tapi beudjeuét keu-saboh peu-ingat bagi
geutanjoé banmandum, peurdjandjian MoU Helsinki njo€¢ kon aché nibak peurdjuangan
geutanjoé, meutapi mantong panjang djalan njang hardih ta langkah untok tapeuseulamat dan
tapeupunoh banmandum asoé peurdjandjian MoU Helsinki lagéé jang ka meutanda djaroé bak
15 Agustus 2005.

Bak uroé njoé, ulon peu-ingat bak banmandum geutanjoé, bahwa ukeué njoé geutanjoé akan
tatamong dalam prang jang leubéh hébat lom, njakni prang politék. Dari seubabnjan geutanjoé
har6éih keumah tapeudjak buét njoé deungon hana tuwo keu tradisi-tradisi keuneubah éndatu,
jakni seumangat dan meu-seutija sabé keudroé-droéteuh, disiplin seureuta sematéh ateuéh saboh-
saboh peuneutéh dan keubidjakan dalam dumpeué peukara yang meuhubong deungon
keupeunténgan geutanjoé Atjeh.

Wassalam,

Hudép beusaré, mate beusadjan
Sikrék gaphan, saboh keureunda.

